
  Мультимедиялық құралдарды пайдалану білім беру саласын, оқыту 
үрдісін айтарлықтай жақсарта алады. Бұл зерттеу мидың ақпаратты 
қалай өңдейтінін түсіндіре алатын мультимедиялық құралдардың 
тиімділігін түсінуімізге барынша ықпал жасады.  Осы зерттеу 
мультимедиялық құралдарды оқыту мақсатына пайдаланудың 
тиімді, тиімсіздігін көрсететін бірнеше қағидаларды айқындады. 
Мультимедиялық құралдарды пайдаланатын оқыту барлық 
мəселелерді шешпегенімен, ХХІ ғасырда қолданылып жатқан 
(қолданылатын) оқыту құралдарының ішінде өзіндік маңызды 
орнын алары айқын. Зерттеулерге сүйенсек, мультимедиялық оқыту 
құралдары оқушыларды сабаққа ынталандырудың жəне оқытудың 
ең маңызды құралы болып саналады.      


